
SA MISSA SARDA
Testo

1. KYRIE

Segnore piedade
Cristu piedade

Segnore piedade

2. GLORIA

Gloria a Deus in s’artu de sos chelos 
e paghe in terra a sos ómines de bona voluntade. 
Nois ti damus laude, ti beneíghimus, ti adoramus, 

ti damus gloria, ti rendimus grassias pro sa gloria immensa tua, 
Segnore Deus, re de su chelu, Deus Babbu onnipotente. 

Segnore, Figiu unigénidu, Gesu Cristu, 
Segnore Deus, Angione de Deus, Figiu de su Babbu, 

tue chi nche bogas sos peccados de su mundu, 
apas piedade de nois, 

tue chi nche bogas sos peccados de su mundu 
atzeta sa súpriga nostra, 

tue chi ses séttidu a sa destra de su Babbu, 
apas piedade de nois. 

Ca tue solu ses su Santu, tue solu su Segnore, 
tue solu s’Artissimu, Gesu Cristu, cun s’Ispiridu Santu 

in sa gloria de Deus Babbu. 
Amen

3. CREDO

Credo in unu Deus, Babbu onnipotente, 
criadore de su chelu e de sa terra, 

de totu sas cosas visibiles e invisibiles.
Credo in unu solu Segnore, Gesù Cristu, unicu Figiu de Deus, 

naschidu dae su Babbu innantis de totu sos seculos
Deus dae Deus, lughe dae lughe, Deus veru dae Deus veru,
generadu, non criadu, de sa matessi sustàntzia de su Babbu,

pro mediu de issu totus sas cosas sunt istadas creadas.
Pro nois omines e pro sa sarvesa nostra 

est faladu dae su chelu e pro obera de s'Ispiridu Santu 
s'est incarnadu in sas intragnas de sa Virgine Maria 

e s'est fatu omine.



Est istadu crucifissu pro nois suta Pontziu Pilatu, 
est mortu e est istadu sepultadu.

Tres dies a poi est resuscitadu segundu sas Iscrituras, 
est pigadu a su chelu, e setzit a sa destra de su Babbu 

e de nou at a bennere in sa gloria, pro giudicare sos bivos e sos mortos, 
e su regnu suo no at a tenner fine.

Credo in s'Ispiridu Santu, chi est Segnore e dat sa vida,
e protzedit dae su Babbu e dae su Figiu, cun su Babbu e su Figiu 

est adoradu e glorificadu e at faeddadu pro su mediu de sos profetas.
Credo sa Crèsia, una santa catolica e apostolica.

Professo unu batizu solu pro su perdonu de sos pecados.
Aisetto sa risurretzione de sos mortos
e sa vida de su mundu chi at a bennere.

Amen

4. SANTU/BENEITTU

 Santu, Santu, Santu
est su Segnore Deus Sabaoth

Prenos sunt sos chelos et sa terra de sa gloria tua
Osanna in sos artos chelos

Beneittu su chi benit in su numene de Deus
Osanna in sos artos chelos.

5. ANGIONE DE DEUS

Angione de Deus chi nche bogas sos pecados de su mundu 
apas piedade de nois

Angione de Deus chi nche bogas sos pecados de su mundu
dona a nois sa paghe

1. KYRIE

Allegru (  . . = 80-85)

102. GLORIA



Lestru, no meda (   =125 ca.)

73. CREDO

Allegru (  =130) 

Maestosu (  =80)

224. SANTU / BENEITTU

Lentu (  =70)

155. ANGIONE DE DEUS

